
Закот ибодатини адо этишда олий мақомларни истовчи банда риоя қилиши
лозим бўлган нозик жиҳатлар ва асосан қалбга боғлиқ бўлган бир неча
одоблар мавжуд.

Биринчи одоб: Закотдан кўзланган мақсаднинг энг нозик жойларини
англаб етиш керак. Бу эса уч нарсадан иборатдир:

1. Ҳалокатга олиб борувчи бахиллик, зиқналик сифатидан покланиш.

Аллоҳ таоло Ҳашр сурасида марҳамат қилади:

«Ким ўз нафсининг зиқналигидан сақланса, ана ўшалар зафар
топувчилардир» (9-оят).

Аллоҳ таоло юқоридаги ояти каримада зиқналикдан сақланиш ҳам
исломий фазилат эканини таъкидламоқда. Чунки зиқналик мўмин кишига
асло ярашмайди.

اَل» :ملسو هيلع هللا ىلص ِهللا ُلوُسَر َلاَق :َلاَق ُهْنَع ُهللا َيِضَر َةَرْيَرُه يِبَأ ْنَع
.ُّيِناَرَبَّطلا ُهَجَرْخَأ .«اًدَبَأ ٍنِمْؤُم ِبْلَق يَف ُناَميِإْلاَو ُّحُّشلا ُعِمَتْجَي

Абу Ҳурайра розияллоҳу анҳудан ривоят қилинади:

«Расулуллоҳ соллаллоҳу алайҳи васаллам: «Зиқналик ва иймон банданинг
қалбида абадул-абад жам бўлмайди», дедилар».

Табароний ривоят қилган.

؛َمْلُّظلا اوُقَّتا» :َلاَق ملسو هيلع هللا ىلص ِهللا َلوُسَر َّنَأ ُهْنَع ُهللا َيِضَر ٍرِباَج ْنَع
،ْمُكَلْبَق َناَك ْنَم َكَلْهَأ َّحُّشلا َّنِإَف ؛َّحُّشلا اوُقَّتاَو ،ِةَماَيِقْلا َمْوَي ٌتاَمُلُظ َمْلُّظلا َّنِإَف
.ٌمِلْسُم ُهاَوَر .«ْمُهَمِراَحَم اوُّلَحَتْساَو ْمُهَءاَمِد اوُكَفَس ْنَأ ىَلَع ْمُهَلَمَح

Жобир розияллоҳу анҳудан ривоят қилинади:

«Расулуллоҳ соллаллоҳу алайҳи васаллам:

«Зулм қилишдан қўрқинглар! Чунки зулм қиёмат куни зулматлардир.
Зиқналикдан қўрқинглар! Чунки зиқналик сиздан олдингиларни ҳалок
қилган, уларни қон тўкишга ва ҳаром қилинган нарсаларни ҳалол санашга
олиб борган», дедилар».

Муслим ривоят қилган.

2. Аллоҳ таоло берган мол неъматининг шукрини адо қилиш.

Аллоҳ таоло бандага баданда ва молда неъмат беради. Баданий ибодатлар
бадан неъматининг, молиявий ибодатлар мол неъматининг шукронасидир.

3. Аллоҳ таолога нисбатан муҳаббатни даъво қилувчидан ўзи яхши кўрган
молини чиқариш ила мазкур муҳаббатни синаб кўриш.

Закотнинг яна бир номи «садақа»дир. Бизда «садақа» сўзи ихтиёрий хайр-
эҳсонга нисбатан айтилса ҳам, у араб тилида закотни билдиради. Закотни
садақа дейиш «садақа» сўзида тасдиқ маъноси борлиги учундир. Чунки ўз
молидан иймон-ихлос билан закот чиқариб бериш кишининг иймони



ҳақиқийлигига далолат қилади.

Иккинчи одоб: Риёкорлик ва хўжакўрсиндан узоқ бўлиш учун закотни
махфий равишда чиқариш. Шу билан бирга, закотни кўз-кўз қилишда
камбағални хижолат қилиш ҳолати бўлиши мумкинлигини ҳам унутмаслик.
Агар закот бермади, деган маломатдан қўрқадиган бўлса, парво
қилмайдиган камбағалга ошкора беради ва бошқаларга яширин беради.

Аллоҳ таоло Бақара сурасида марҳамат қилади:

«Садақаларни ошкор қилсангиз, бу қандай ҳам яхши! Агар уларни махфий
қилсангиз ва фақирларга берсангиз, бу сиз учун яхшидир. Сиздан
ёмонликларингизни кетказадир. Аллоҳ қилаётган амалларингиздан ўта
хабардордир» (271-оят).

ٌةَعْبَس» :َلاَق ملسو هيلع هللا ىلص َّيِبَّنلا َّنَأ ُهْنَع ُهللا َيِضَر َةَرْيَرُه يِبَأ ْنَع
ِةَداَبِع يِف َأَشَن ٌّباَشَو ،ُلِداَعْلا ُماَمِإْلا :ُهُّلِظ اَّلِإ َّلِظ اَل َمْوَي ِهِّلِظ يِف ُهللا ُمُهُّلِظُي
ِهْيَلَع اَعَمَتْجا ِهللا يِف اَّباَحَت ِناَلُجَرَو ،ِدِجاَسَمْلا يِف ٌقَّلَعُم ُهُبْلَق ٌلُجَرَو ،ِهِّبَر
ٌلُجَرَو ،َهللا ُفاَخَأ يِّنِإ :َلاَقَف ٍلاَمَجَو ٍبِصْنَم ُتاَذ ٌةَأَرْما ُهْتَبَلَط ٌلُجَرَو ،ِهْيَلَع اَقَّرَفَتَو
اًيِلاَخ َهللا َرَكَذ ٌلُجَرَو ،ُهُنيِمَي ُقِفْنُت اَم ُهُلاَمِش َمَلْعَت اَل ىَّتَح ىَفْخَأَف َقَّدَصَت
.َدُواَد اَبأ اَّلِإ ُةَسْمَخْلا ُهاَوَر .«ُهاَنْيَع ْتَضاَفَف

Абу Ҳурайра розияллоҳу анҳудан ривоят қилинади:

«Набий соллаллоҳу алайҳи васаллам:

«Аллоҳ етти кишини Ўз соясидан бошқа соя йўқ Кунда соясига олур: одил
имом, ўз Робби ибодатида ўсган ёш, қалби масжидларга боғлиқ киши,
Аллоҳ йўлида бир-бирини яхши кўриб, Аллоҳ учун жам бўлиб, Аллоҳ учун
ажрашадиган икки киши, мансаб ва жамол эгаси бўлган аёл ўзига
чақирганда мен Аллоҳдан қўрқаман деган киши, садақани махфий қилиб,
ҳатто ўнг қўли қилган нафақани чап қўли билмай қолган киши ва Аллоҳни
холи қолиб эслаганда кўзидан ёш оққан киши», дедилар».

Бешовларидан фақат Абу Довуд ривоят қилмаган.

«Руҳий тарбия» китобидан


